
Шекә авылыннан сугышка 128 кеше киткән, шуларның 68е исән 
кайткан. 60 кеше мәңгегә сугыш кырларында ятып калган. Быел 
Бөек Ватан сугышы беткәнгә 67 ел. Ә сугыш үзенең ачлыгы-
ялангачлыгы,  мәрхәмәтсезлеге белән күңелләрне әле дә өшетә. 
Җиңү көне җиңел бирелмәде! Безгә җиңү бүләк иткән 
авылдашларыбыз даны мәңге сакланыр... 



Каримов Хәбир абый 1925 нче елда Шекә 
авылында туа. 1943 елның 25 январенда 
авылдашы Ризванов Мөхәммәтҗан белән 
бергә сугышка чыгып китә. Снайпер 
булып Балтыйк буе фронтында хезмәт 
итә. 1944 елның 31 январенда бик каты 
яралана.Уң  аягын кисәргә туры килә.8 
ай буе госпитальләрдә дәвалана. 1944 
елның сентябрендә култык таяклары 
белән, Арча белән ике араны 2 көндә 
узып, Шекәгә, туган йортына кайтып 
төшә. Гаилә кора. Бүгенге көндә улы 
Хәниф гаиләсе тәрбиясендә матур гына 
гомер итә. 



 Ризванов Мөхәммәтҗан 1925 елда 
Шекә авылында туа. Сугыш 
башланганда аңа 16 яшь була. 
Сугышка 1943 елда алына. 1944 елда 
каты яраланып, госпитальгә эләгә. 
Документлары югалу сәбәпле, өенә 
хәбәрсез югалуы турында хәбәр 
килә. 1944 елның октябрендә Шекә 
авылына кайтып төшә. 1947 елда 
Ташкичү кызы Рәхимә апа белән 
тормыш кора.Алар бүгенге көндә 
дә тигез, матур тормыш кичерәләр, 
уллары Рифат гаиләсе тәрбиясендә 
яшиләр. 



  Үлгәннәрнең каберен белик... 

  

                                                      Нуриев Кави                   

                                                        Нурмөхәммәт улы  
                                                                               хәрби хезмәткә                                                                         

                                                                               алынгач күрше авыл  

                                                                               кешесе Егоров Павел   

                                                                               абый белән икесе  

                                                                               Суслонгер лагеренә  

                                                                               эләгәләр. Биредә күп кыенлыклар 
күрәләр. Бу лагерь таратылгач, Нуриев Кави абый Кемерово  шәһәрендә     
хәрби заводта   кораллар ясарга җибәрелә,  “ябык” заводта йозак астында 
эшлиләр алар.  Сугыштан соң да күп еллар хәрби серне ачмый, хәтта 
якыннарына да үзе эшләгән завод турында сөйләргә яратмый ул.  

    Тыныч тормыш башлангач, күп еллар күмәк хуҗалыкта хезмәт куя. 
Авылдашлар аны киң күңелле, ярдәмчел, хезмәт сөючән      кеше итеп искә 
алалар. 1980 елның 28 августында Нуриев Кави Нурмөхәммәт улы вафат 
булды. 



        Шәйхиев Хәертдин абый 1919 елның 
23октябрендә Балтач районы Яңгул авылында 
туа. Хезмәт юлын Яңгул урта мәктәбендә 
укытучы булып башлый. 1942 елның апрелендә 
сугышка алына. 1942елның ахырында, авыру 
сәбәпле, сугыштан азат ителә. Кайтуга ук, 
МВДга эшкә билгеләнә, рядовойдан милиция 
начальнигы дәрәҗәсенә кадәр күтәрелә.    1954 
елны Хәертдин абыйны Шекә авылына “Көрәш” 
колхозының председателе итеп билгелиләр. 
1957-1958 елларда “Северный” совхозының Шекә 
бригадасынды бригадир булып эшли. 

    ”За победу над Германией”, “За победу над 
Японией”, “За безупречную службу в МВД   
СССР”,”Отличник милиции”һәм күп  юбилей 
медальләре бар.  

        Бүгенге көндә Хәертдин абый хатыны Асия апа 
белән улы Илгиз һәм килене Фәймә тәрбиясендә 
Шекә авылында яши. 

 



 Кавиева Мансура 
Муллавәли кызы 1926 елда Арча 

районы Иске Кенәр авылында туа. 1941-
1945 елларда Казандагы 3995 нче номерлы 
хәрби госпитальдә эшли. Бу госпиталь 
вокзалдагы мәктәп бинасында урнашкан 
була. Мансура апа бу госпитальдә 
санитарка вазифаларын башкара. Кер дә 
уа, ашарга да пешерә, палаталарны да 
җыештыра , авыр яралыларга көченнән 
килгәнчә ярдәм дә күрсәтә Мансура апа 
биредә. 1945 елның көзендә авылына кайта. 
1947 елда Кавиев Самат абыйга тормышка 
чыга. Бүгенге көндә улы Рәфкать һәм 
килене Халидә тәрбиясендә матур гына 
гомер итә. 

   

 



 Кавиев Самат Кави улы 1917 

елда Шекә авылында туа. 

 1941 елда сугышка киткән. Сугышта ул 
сапер булган.  

 1942 елда каты яралана. Снаряд 
кыйпылчыгы тиеп кулбашын имгәтә. 
Бик озак Сәмәрканд госпиталендә 
дәваланганнан соң, 
демобилизацияләнеп туган якларына 
кайтып төшә. Сугыштан соң 37 ел буе 
мәктәптә укытучы булып эшли. Сугыш 
яралары гомере буе әрни. Кавиев 
Самат абый I дәрәҗә “Ватан сугышы” 
ордены, “За боевые заслуги”, “За 
отвагу” медальләре лауреаты. 

 



Рәхимҗанов Мәгъсүм абый 1941 елның 

июнендә фронтка китә. Авыр яраланган хәлдә 
әсирлеккә эләгә. Лагерьдан лагерьга куылып 
йөртүләр, таш карьерларында авыр хезмәт, 
барысын да күрә ул. Мәгъсүм абыйны татар 
легионының беренче батальонына 
билгелиләр. 1943 елның февралендә 
партизаннарга каршы җибәрелгән батальон 
немец офицерларын кырып бетерә һәм 
үзебезнекеләргә кушыла. Мәгъсүм абый 10 ай 
партизаннар арасында сугыша, аннары Курск 
дугасына эләгә. Сугышта күрсәткән 
батырлыклары өчен Мәгъсүм абый 1944 елда 
III дәрәҗә Дан ордены, 1946 елда “За победу 
над Германией ”, Iдәрәҗә Ватан сугышы 
ордены һәм күп кенә медальләр белән 
бүләкләнә. 1996 елда Мәгъсүм абый вафат 
булды. 

 



Вильданов Гыйльман Вильдан улы 1917 

елның 18 декабрендә Шекә авылында туган. 

1941 елның 14 августында Гыйльман абый 

сугышка китә. Сугышчан юлы  Үзәк фронтта 498 

нче номерлы “Красный стрелок”  полкында 

башлана.  Каты яраланганнан соң, 1941 елның 

ноябрендә Кызыл Армиянең  хезмәт 

батальонының 21нче бүлекчәсенә күчерелә. 1942 

елның июлендә, чолганышта калып, әсирлеккә 

эләгә. Бик күп авырлыклар күрә.  Хәрби 

документларыннан күренгәнчә, 1945 елның 9 

маенда гына әсирлектән котыла ул. 1946 елның 

14 маенда демобилизацияләнеп, туган авылына 

исән-сау кайту бәхетенә ирешә. 1978 елның 11 

декабрендә Гыйльман абый вафат булды. 





Үлгәннәрнең 
каберен белик...  

 Габдрахманов Әфләтун абый 
1925 елда туа. 1943 елда сугышка 
китә. 1945 елның августында 
Кытай җирендә барган сугышта 
да катнаша. 1946 елның октябрь 
аена кадәр Харбин шәһәрендә 
була. 1946 елда исән-сау килеш 
туган якларына кайта. Сугышта 
күрсәткән батырлыклары өчен 
«Ватан сугышы» орденына һәм 
медальләргә ия була. 



 Бәширов Кәрим абый 1925 елда 
туа. 1943 елның 10 январенда 
сугышка чыгып китә. Аларны 
Арчадан Ерак Көнчыгышка 
озаталар. Манчжурия җирендә 
каты сугышлар була. Авыр 
контузия алып, госпитальгә эләгә. 
Дәваланып чыккач, Харбинны 
алуда катнаша. 1950 елда 
демобилизацияләнеп, авылга 
кайта. Шекә мәктәбенә укытырга 
килә һәм шушында төпләнеп кала. 
Хатыны Халидә апа белән 5 бала 
тәрбияләп үстерә. 2007 елда вафат 
булды. 

Үлгәннәрнең каберен белик... 



 

 



Үлгәннәрнең 
каберен белик...  
 

 Хабибрахманов Рөстәм 
абый. 1943 елда сугышка 
китә. Мариенбург 
шәһәрен азат иткәндә 
каты яралана һәм 1945 
елда авылга кайтып төшә. 
Батырлыклары өчен II 
дәрәҗә Ватан сугышы 
ордены һәм күп кенә 
медальләр белән 
бүләкләнгән. 2008 елда 
вафат булды. 


















